
Мастер – класс
Тема:  фигыль темасы буенча үтелгәннәрне кабатлау
[bookmark: _GoBack]Мастер – классның максаты: 1. Фигыль тмасы буенча белемнәрне ныгыту; авыр темаларны өйрәнүне җиңеләйтү;
2. фигыльләрне таный, төрләрен билгели алуда күнекмәләр булдыру
3. укучыларда игътибарлылык  тәрбияләү.
Җиһазлау: биремле карточкалар, презентация, тест, схема
Кереш.
- Исәнмесез хөрмәтле укучылар! Мин татар теле һәм әдәбияты укытучысы Латыйпова Наилә Набиулла кызы. Бүгенге мастер-классның темасы: фигыль темасы буенча бердәм дәүләт тестлаштыруына әзерләнү.

    Без инде барлык курсны да бүген кабатлап өлгерә алмабыз, бары берничә бирем өстендә эшләрбез. 
Гадәти булмаган дәресебезне башлыйбыз. Без бу дәрестә  төрле күнегүләр эшләячәкбез.
3 слайд.
- Беренче биремне карыйбыз.  
Слайдка язылган сүзләр укыла: уйла, сикер, җый, соклан, горурлан.
- Болар нинди сүзләр? (фигыльләр)
- Нәрсә ул фигыль? (мөстәкыйль сүз төркеме)
2 нче бирем. Төркемнәрдә эш. Схеманы тутыру
- Әйдәгез искә төшерик әле, сез фигыльнең нинди төркемчәләрен беләсез икән. (Укучылар төркем белән  схеманы  тутыралар, алмашынып дөреслеген тикшерәләр. Слайд буенча тикшерү ) 4 нче слайд
3 нче бирем. Төркемнәрдә эш
·  Фигыль төркемчәләренең исемнәрен искә төшердек. Әмма  тест биремнәрен үтәү өчен безгә аларны таный белергә кирәк. Сез аларны ни дәрәҗәдә беләсез икән, өйдәгез биремнәрдә тикшереп карыйк. ( һәр төркемгә бер үк фигыльләр өстендә төрле биремнәр бирелә)
 1.     Җөмләләрдәге фигыльләрне күрсәтелгән формаларга куеп языгыз. 
 Бала уйна …..       (билгеле кил. заман хикәя ф. ). 
Эшл…. эш   (  кил. заман сыйфат ф). 
Йөгер….   (исем фигыль).
 Без бие..  (хәз. заман). 
Йөр….  килде(1 нче төр хәл ф. ). 
Су кими….  (шарт фигыль). 
Укы… . (инфинитив).
 Без ю…..  (билгеле үткән заман хикәя фигыль). 
Ул бел….   (билгелсез   үткән заман хикәя ф.). 
Пальто ки…..    (3 нче төр хәл  фигыль). 
Ул төя...... (боерык фигыль). 
Сөйлә...        кеше (хәзерге заман сыйфат ф.)

2.  Фигыльләрнең төркемчәләрен билгеләгез  
Бала уйнаячак  . 
Эшлисе  эш . 
Йөгерү . 
Без биебез  . 
Йөреп  килде. 
Су кимесә  . 
Укырга . 
Без юдык  . 
Ул белгән  . 
Пальто кигәч.. 
Ул төясен .  
Сөйләүче  кеше  



3.  Фигыльләрнең төркемчә  кушымчаларын билгеләгез.  
Бала уйнаячак  (билгеле кил. заман хикәя ф. ). 
Эшлисе  эш (  кил. заман сыйфат ф). 
Йөгерү (исем фигыль). 
Без биебез  (хәз. заман). 
Йөреп  килде(1 нче төр хәл ф. ). 
Су кимесә  (шарт фигыль). 
Укырга (инфинитив). 
Без юдык  (билгеле үткән заман хикәя фигыль). 
Ул белгән  (билгелсез   үткән заман хикәя ф.). 
Пальто кигәч. (3 нче төр хәл  фигыль). 
Ул төясен . (боерык фигыль). 
Сөйләүче  кеше (хәзерге заман сыйфат ф.)
· Биремнәр үтәлә, төркемнәрдә алышынып тикшерелә, слайд буенча дөреслеге тикшерелә.  (5 слайд)

4 нче бирем. Фигыльләрдә юнәлеш категориясе дә бар. Нәрсә соң ул юнәлеш? Ул нәрсәне белдерә? Татар телендә ничә юнәлеш бар? (Укучыларның җаваплары тыңлана) 6 слайд
Карточкалар таратыла. Укучылар биремнәрне үтиләр, төркемнәрдә тикшерәләр.
1    Мактау фигылен  тиешле  юнәлешкә куй
 Төп юнәлеш                     
Төшем юнәлеше                  
 Кайтым юнәлеше               
Уртаклык юнәлеше            
Йөкләтү юнәлеш

     2.    Фигыльнең юнәлешләрен билгелә
                                                Мактау
                                               Макталу 
                                               Мактану
                                              Макташу
                                              Мактату
    3.  Фигыльнең юнәлеш кушымчаларын  билгелә
               Төп юнәлеш                          Мактау
               Төшем юнәлеше                   Макталу 
               Кайтым юнәлеше               Мактану
              Уртаклык юнәлеше            Макташу
               Йөкләтү юнәлеше               Мактату
(Биремнең дөреслеге слайд буенча тикшерелә ) 7 слайд

5 нчы бирем. Текст өстендә эш (8 слайд)  Текст буенча тест биремнәре үтәү.

                                                      Олы күл
     1.Олы күл Киекле авылының төньяк- көнбатыш ягында, Чирмешән үзәнендә урнашкан. 2.Язлар җиткәч, Чирмешән ташый да Олы күл белән тоташа. 3. Шул чакларда монда Чирмешән елгасы түгел, Идел җәйрәп яткандай була. 
    4. Күл тирәләре тип-тигез. Җәйләр җитсә, аның ярлары үләнчел үсемлекләр белән каплана. 5.Күл тирәли камышлар, суында төнбоеклар үсә. 
    6. Безнең Киекле төбәгендә урнашкан бу күл – үзе бер гүзәл манзара. (Роза Маслахова)

1.Хәзерге заман хикәя фигыль кергән җөмләләрнең санын күрсәтегез    ._______

2. 2 нче җөмләдән хәл фигыльне табып языгыз. _________________________________

3. Тоташа фигыленең юнәлешен билгеләгез _________________________________

4. Тексттан үткән заман сыйфат фигыльне табып языгыз. ______________________

 Укучыларның эшләре слайд буенча тикшерелә.  Нәтиҗә ясала.

